
	క.	
బలకృష్ణసాత్యకీము

ఖ్యులు కౌతుకమున ననుంగుకూఁతురునకుఁ నిం

పొలయ శశిరేఖయనఁగా

కలితశ్రీదనర నామకరణం బిడియున్.

	ఉ.	
ఆశశిరేఖ నామమె యధార్థముగా నజుఁ డాననంబునన్

వ్రాసినరీతిగా దినదినంబు కళాభ్యుదయప్రపూర్ణమై

పేశలరుక్మిణీముఖరభీరువులెల్ల సుభద్రహర్షచి

త్తాశయమ ట్లెఱింగి వికచాననలై వచియించి రొక్కటన్.

	ఉ.	
కొమ్ము! సుభద్ర! నీకనుఁగుఁగోడలుఁ గల్గె గదమ్మ! మాకు మో

దమ్ము లభింప నీయభిమత మ్మొనగూడఁగఁ గుందనంపుఁగీల్

బొమ్మయు రేవతీరమణిపుత్రిక కీయభిమన్యుఁడే ప్రియుం

డిమ్మెయి ధాతఁ గూర్చుటిది యింటినిధానముగాదె కోమలీ!

	మ.	
తనుదానే జలకమ్ము లార్చి యటమీఁదం గావు బొట్టుంచి మె

ల్లన బంగారఁపుదొట్టెలో నునిచి లాలిం బాడుచో “రేవతీ

తనయా! యోయభిమన్య దృక్కుముదచంద్రస్వాననా నిద్రబొ

మ్మ"ని జో కొట్టుచు నిద్రఁ బుచ్చి మురిపెం బందుం దదైకారతిన్.

	తే.	
తల్లిచనుఁబాలు గ్రోలుటే దక్క నితర

పోషణాదికకృత్యవిశేషములును

దినదినం బాసుభద్రాసతీలలామ

తానె సవరించుఁ దనకోడలౌ నటంచు.

	వ.	
ఇట్లవ్వనజలోచన మవ్వంటు నివ్వటిల్ల బోషింపఁ బ్రతిపచ్చశిరేఖనుం

బోలి యాశశిరేఖ దినదినప్రవర్ధమానంబుగాఁ బెరుగుచున్న సమ

యంబున.

	ఉ.	
పంచాబ్దమ్ముల రేవతీతనయకుం బ్రాయంబు సంధిల్ల, భ

ర్యాంచత్సప్తశరత్సమాన్వితుఁడునై యప్పార్థసూనుండు య

